ԱՄՓՈՓԱԹԵՐԹ
«Տեղական տուրքերի և վճարների մասին»,  «Աղբահանության և սանիտարական մաքրման մասին» Հայաստանի Հանրապետության օրենքում լրացում  կատարելու մասին», «Հայաստանի Հանրապետության բյուջետային համակարգի մասին» Հայաստանի Հանրապետության օրենքում լրացում և փոփոխություն կատարելու մասին», «Ավտոտրանսպորտային միջոցների կայանատեղերի տեղական տուրքի մասին» Հայաստանի  Հանրապետության  օրենքում փոփոխություն կատարելու մասին», «Շահութահարկի մասին» Հայաստանի Հանրապետության  օրենքում լրացում կատարելու մասին» Հայաստանի Հանրապետության  օրենքների նախագծերի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ 
	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	

ՀՀ աշխատանքի և սոցիալական հարցերի նախարարության 23.09.2016թ, թիվ ԱԱ/ԱՌՊ/8753-16 գրություն
	1. Նախագծի 16-րդ հոդվածի 2-րդ մասի 2-րդ ենթակետում «հաշմանդամներ» բառը փոխարինել «հաշմանդամություն ունեցող անձինք» բառերով, իսկ 3-րդ ենթակետում «թոշակառուներ» բառը փոխարինել «կենսաթոշակառուներ» բառերով:
	Ընդունվել է
	Առաջարկվող փոփոխությունը կատարվել է

	
	2. Օրենքների նախագծերի լրամշակված տարբերակների վերաբերյալ  դիտողություններ և առաջարկություններ չկան:
	Ընդունվել է ի գիտություն
	

	ՀՀ տրանսպորտի և կապի նախարարության 24.09.2016թ, թիվ 02/16.1/12699-16 գրություն
	Օրենքների նախագծերի լրամշակված տարբերակների վերաբերյալ  դիտողություններ և առաջարկություններ չունեմ:
	Ընդունվել է ի գիտություն
	

	ՀՀ բնապահպանության նախարարության
29.09.2016թ. թիվ 01/05.3/12015-16 գրություն

	Հայտնում եմ, որ ՀՀ բնապահպանության նախարարությունը օրենքների  նախագծերի վերաբերյալ առարկություններ և առաջարկություններ չունի:
	Ընդունվել է ի գիտություն
	

	ՀՀ քաղաքաշինության նախարարության 
28.09.2016թ. թիվ 01/18.1/5226-16
գրություն
	«Տեղական տուրքերի և վճարների մասին», «Աղբահանության և սանիտարական մաքրման մասին» Հայաստանի Հանրապետության օրենքում փոփոխություն կատարելու մասին», «Հայաստանի Հանրապետության բյուջետային համակարգի մասին» Հայաստանի Հանրապետության օրենքում լրացում և փոփոխություն կատարելու մասին», «Ավտոտրանսպորտային միջոցների կայանատեղերի տեղական տուրքի մասին» Հայաստանի Հանրապետության օրենքում փոփոխություն կատարելու մասին», «Շահութահարկի մասին» Հայաստանի Հանրապետության  օրենքում լրացում կատարելու մասին» Հայաստանի Հանրապետության օրենքների նախագծերի լրամշակված տարբերակների վերաբերյալ ՀՀ քաղաքաշինության նախարարությունն առաջարկություններ չունի:
	Ընդունվել է ի գիտություն
	

	



ՀՀ ֆինանսների նախարարության 28.09.2016թ, թիվ 01/82-3/22686-16 գրություն
	1. 3-րդ հոդվածի 4-րդ մասը շարադրել հետևյալ խմբագրությամբ.
«4) Տեղական վճար՝ տեղական ինքնակառավարման մարմինների սեփական լիազորությունների շրջանակներում, համայնքի կողմից կամ համայնքի պատվերով մատուցված ծառայությունների համար՝ համայնքի բյուջե կամ բյուջեի բաղկացուցիչ մաս կազմող «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 1.2. հոդվածի 16-րդ կետի ա) ենթակետի համաձայն բացվող արտաբյուջետային միջոցների հաշվին վճարվող, սույն օրենքի դրույթների հիման վրա ավագանու կողմից սահմանված պարտադիր գանձույթ.»
	Ընդունվել է մասամբ
	Նախագծի 3-րդ հոդվածի 4-րդ մասը խմբագրվել է հետևյալ բովանդակությամբ. «4) Տեղական վճար՝ տեղական ինքնակառավարման մարմինների սեփական լիազորությունների շրջանակներում, տեղական ինքնակառավարման մարմինների  կողմից կամ տեղական ինքնակառավարման մարմինների  պատվերով մատուցված ծառայությունների համար՝ համայնքի բյուջե կամ բյուջեի բաղկացուցիչ մաս կազմող, օրենքի համաձայն բացված արտաբյուջետային միջոցների հաշվին վճարվող, սույն օրենքի դրույթների հիման վրա ավագանու կողմից սահմանված պարտադիր գանձույթ.»

	
	2.«Եզրափակիչ և անցումային դրույթներ» գլխի «Հոդված 2»-ը վերախմբագրել «Հոդված 25»,
	Չի ընդունվել է 
	Հիմք ընդունելով այն հանգամանքը, որ նախագիծը օրենքը շարադրում է նոր խմբագրությամբ, օրենքի ուժի մեջ մտնելու հոդվածը պետք է սահմանվի օրենքում փոփոխություն կատարելու նախագծի շրջանակներում, այլ ոչ թե նոր խմբագրությամբ օրենքի տեքստում:

	
	3. 12-րդ հոդվածի 1-ին մասի 10-17-րդ կետերը համարակալել համապատասխանաբար 11-18 կետերով և 3-րդ, 5-րդ և 6-րդ մասերում «11» թիվը փոխարինել «12» թվով,
	Չի ընդունվել:
 
	Հիմք ընդունելով «Իրավական կատերի մասին» ՀՀ օրենքի 41-րդ հոդվածի կարգավորումը:

	
	4. 14-րդ հոդվածի 2-րդ մասի համաձայն համայնքի հանրային օգտագործման տարածքների բարեկարգման նպատակով նախատեսված համայնքային վճարը հանդիսանում է նվազագույն չափ և ավագանու որոշմամբ այն կարող է ավելացվել` ստանալու համայնքի կողմից կամ համայնքի պատվերով մատուցված ծառայության դիմաց փոխհատուցման գումարի համարժեք ցուցանիշը: Մինչդեռ նույն հոդվածի 1-ին մասի 20-րդ կետի համաձայն վերը նշված ծառայության դիմաց վճարը պետք է կազմի համայնքում` տվյալ տարվա հունվարի 1-ի դրությամբ հաշվառված մեկ բնակչի համար տարեկան հազար դրամ:
	Ընդունվել է
	Համապատասխանեցվել  է առաջարկության տրամաբանությամբ:

	
	5. Նախագծով առաջարկվում են տեղական տուրքերի և վճարների նոր տեսակներ, որոնք ավելի բազմազան են դարձնում համայնքի բյուջեի եկամուտները և ընդլայնում համայնքի բյուջեի սեփական եկամուտների շրջանակը: Միաժամանակ Նախագծով առաջարկվում է սահմանել «Տեղական տուրքերի և վճարների մասին» ՀՀ օրենքով սահմանված դրույքաչափերից առավելագույն դրույքաչափը:
Այս առումով լրացուցիչ քննարկման ենթակա են Նախագծով առաջարկվող նոր տեղական տուրքերի և վճարների տեսակները, ինչպես նաև դրույքաչափի վերանայումը՝ հաշվի առնելով այն հանգամանքը, որ դրանք ըստ էության ենթադրում են հարկային բեռի ավելացում, ինչը ընդունելի չէ իրականացվող հարկային քաղաքականության տեսանկյունից:
	Ընդունվել է մասամբ

	Տեղական տուրքերը և վճարները հարկերի տեսակներ չեն և նախատեսված են տեղական ինքնակառավարման մարմինների սեփական լիազորությունների իրականացման նպատակով, հետևաբար հարկային բեռի ավելացումն այս դեպքում կիրառելի չէ, քանի որ առկա չէ հնարավոր բացասական ազդեցության գնահատականը: Միաժամանակ նախագծում տեղական վճարների դրույքաչափերը ամբողջությամբ վերանայվել և խմբագրվել է:

	
	6. Բացի այդ, Նախագծով առաջարկվող տեղական վճարների մի շարք նոր տեսակների (մանկապարտեզի ծառայության, արտադպրոցական դաստիարակության հաստատությունների (երաժշտական, նկարչական և արվեստի դպրոցներ և այլն) ծառայությունների, ներհամայնքային հասարակական տրանսպորտից օգտվելու, ներհամայնքային երթուղային տաքսուց օգտվելու. համայնքի վարչական տարածքում, սակայն համայնքի բնակավայրերից դուրս գտնվող հանրային հանգստի վայրերից օգտվելու) գանձման օբյեկտ է հանդիսանում համայնքի կողմից ստեղծված կամ համայնքի մասնակցությամբ առևտրային և ոչ առևտրային կազմակերպությունների կամ ոչ համայնքային կազմակերպության կամ անհատ ձեռնարկատիրոջ կողմից մատուցված ծառայությունը, ինչը նպատակահարմար չենք համարում: Նշված ծառայությունները համարվում են այդ կազմակերպությունների կողմից մատուցվող ծառայություններ, իսկ ստացած եկամուտները՝ վերջիններիս ստացած եկամուտներ (որոնց հարկման առանձնահատկությունները սահմանված են ՀՀ հարկային օրենսդրությամբ), որոնք մեր կարծիքով առնչություն չունեն որպես պարտադիր գանձույթ սահմանվող տեղական վճարի հետ:
	Չի ընդունվել:
	
Նախագծի 3-րդ հոդվածի համաձայն՝ «Տեղական վճարը՝ տեղական ինքնակառավարման մարմինների սեփական լիազորությունների շրջանակներում,տեղական ինքնակառավարման մարմինների  կողմից կամ տեղական ինքնակառավարման մարմինների  պատվերով մատուցված ծառայությունների համար՝ համայնքի բյուջե կամ բյուջեի բաղկացուցիչ մաս կազմող, օրենքի համաձայն բացված արտաբյուջետային միջոցների հաշվին վճարվող, սույն օրենքի դրույթների հիման վրա ավագանու կողմից սահմանված պարտադիր գանձույթ», հետևաբար համայնքի սեփական լիրազորությունների իրականացումը պատվիրում է համայնքի կողմից ստեղծված կազմակերպությանը, որը որևէ հակասություն չունի դրանց հարկման առանձնահատկությունների հետ:

	
	7. Նախագծով նախատեսվում է, որ ՏԻՄ-երը պետք է իրականացնեն տեղական տուրքեր և վճարներ վճարողների հաշվառում, ինչի հետ կապված Նախագծում առաջարկում ենք նախատեսել՝ ՏԻՄ-երի և համայնքային կազմակերպությունների կողմից իրենց լիազորությունները չկատարելու կամ պետության պատվիրակած լիազորություններն անբավարար կատարվելու դեպքում վճարված տեղական տուրքի կամ վճարների գումարները սահմանված ժամկետում չվերադարձնելու կամ վճարողի պարտավորությունները չվերահաշվարկելու դեպքում տույժերի հաշվարկման վերաբերյալ դրույթներ:
Միաժամանակ, կարծում ենք ՏԻՄ-երի և համայնքային կազմակերպությունների կողմից իրենց պարտականությունները չկատարելու կամ ոչ պատշաճ կատարելու դեպքում բացի վարչական կամ կարգապահական տույժերից, անհրաժեշտ է սահմանել տույժեր՝ չմատուցված ծառայությունների կամ գործողությունների համար` այն կապվածության մեջ դնելով սահմանված տեղական տուրքերի կամ վճարների դրույքաչափերի հետ:
	Չի ընդունվել:

	
Տեղական տուրքերը և վճարները վերաբերում են ՏԻՄ-երի սեփական լիազորությունների իրականացմանը և “պետության պատվիրակած լիազորությունները անբավարար կատարելու” վերաբերյալ առաջարկությունը այս պարագայում կիրառելի չէ: Ինչ վերաբերում է “տեղական տուրքի կամ վճարների գումարները սահմանված ժամկետում չվերադարձնելու կամ վճարողի պարտավորությունները չվերահաշվարկելու դեպքում տույժերի հաշվարկմանը” ապա տեղական տուրքերի դեպքում դրանք պետք է սահմանվեն ավագանու որոշմամբ, իսկ տեղական վճարների դեպքում ծառայությունների մատուցմանը վերաբերող իրավահարաբերությունները քաղաքացիաիրավական են և հետևաբար կարգավորվում են ՀՀ քաղաքացիական օրենսգրքի դրույթներով և կողմերի միջև կնքվելիք պայմանագրերով  

	
	8. Միաժամանակ լրացուցիչ քննարկման ենթակա է նաև  համայնքի վարչական տարածքում մարդատար տաքսու (բացառությամբ երթուղային տաքսիների՝ միկրոավտոբուսների) ծառայություն իրականացնելու թույլտվության համար սահմանված տեղական տուրքի նպատակահարմարության հարցը, քանի որ մարդատար տաքսի ավտոմոբիլներով ուղևորափոխադրումների կազմակերպման համար սահմանված է  պետական տուրք:
Հաշվի առնելով վերոնշյալը՝ առաջարկում ենք Նախագծից հանել որպես տեղական տուրքի տեսակ սահմանված` համայնքի վարչական տարածքում մարդատար տաքսու (բացառությամբ երթուղային տաքսիների՝ միկրոավտոբուսների) ծառայություն իրականացնելու  թույլտվության համար սահմանված տեղական տուրքը:
	Չի ընդունվել
	Նախագծով սահմանված թույլտվությունը վերաբերում է համայնքի վարչական  տարածքում տաքսի ծառայության իրականացմանը, որն գործող օրենքի դրույթ է և տարիներ շարունակ համարվում է շատ ու շատ համայնքների եկամուտի աղբյուր: Ինչ վերաբերում է «Պետական տուրքի մասին» ՀՀ օրենքով սահմանված կարգավորմանը, ապա դա վերաբերում է տաքսի ծառայության թույլտվությանը ըստ պետական չափանիշների, որի միջոցով սուբյեկտին հնարավորություն է ընձեռվում օրինական կարգով իրականացնել տաքսի ծառայության մատուցում: Ինչ վերաբերում է նախագծով սահմանված տեղական տուրքին, ապա դրանով համայնքը օգտվում է իր տեղական ինքնակառավարման իրավունքի ամբողջական իրացման հնարավորությունից, և սահմանում է թույլտվություն տալու իր իրավունքը: 

	
	9. «Շահութահարկի մասին» Հայաստանի Հանրապետության  օրենքում լրացում կատարելու մասին» ՀՀ օրենքի նախագծով առաջարկվում է սահմանել, որ համայնքային ոչ առևտրային կազմակերպությունները համայնքի բյուջեից հատկացումների և համայնքի պատվերով մատուցված ծառայություններից ստացված եկամուտների մասով շահութահարկ վճարողներ չեն հանդիսանում:
Վերոգրյալի կապակցությամբ հայտնում ենք, որ «Շահութահարկի մասին» ՀՀ օրենքի 4-րդ հոդվածի 1-ին կետի համաձայն պետական ոչ առևտրային կազմակերպությունները շահութահարկ վճարողներ չեն հանդիսանում ոչ թե պետության պատվերով մատուցված ծառայություններից ստացված եկամուտներ մասով, այլ միայն բյուջետային հատկացումների և ամբողջությամբ բյուջե փոխանցվող եկամուտների մասով:
Հաշվի առնելով վերոգրյալը` համայնքային ոչ առևտրային կազմակերպություններին համայնքի բյուջեից հատկացումների և համայնքի պատվերով մատուցված ծառայություններից ստացված եկամուտների մասով շահութահարկի վճարումից ազատելը համարում ենք սկզբունքորեն անընդունելի և առաջարկում ենք նշյալ նախագիծը վերախմբագրել:
	Ընդունվել է 
	Առաջարկվող փոփոխությունը կատարվել է

	
	10. «Աղբահանության և սանիտարական մաքրման մասին» Հայաստանի Հանրապետության օրենքում փոփոխություն կատարելու մասին» օրենքում նախատեսվում է կատարել լրացում, մինչդեռ նախագծի վերնագրում օգտագործվում է «փոփոխություն» հասկացությունը:
	Ընդունվել է  
	Համապատասխան փոփոխությունը  կատարվել է 

	
	11. «Ավտոտրանսպորտային միջոցների կայանատեղերի տեղական տուրքի մասին» Հայաստանի Հանրապետության օրենքում փոփոխություն կատարելու մասին» օրենքի նախագծով նախատեսվում է կատարել մեկից ավելի փոփոխություններ, այնինչ նախագծի վերնագրում օգտագործվում է « փոփոխություն» հասկացությունը:
	Չի ընդունվել
	Օրենքի նախագծով նախատեսված  է միայն մեկ փոփոխություն

	
	«Հայաստանի Հանրապետության բյուջետային համակարգի մասին» Հայաստանի Հանրապետության օրենքում լրացում և փոփոխություն կատարելու մասին» ՀՀ օրենքի նախագծի 1-ին հոդվածով նախատեսվում է արտաբյուջետային հաշիվ բացել համայնքային կազմակերպության, իսկ օրենքով նախատեսված դեպքերում համայնքի պատվերով այլ առևտրային կազմակերպության կամ անհատ ձեռնարկատերերի կողմից մատուցվող ծա¬ռա¬-յությունների դիմաց գանձվող վճարների կուտակման համար: Քանի որ «Տեղական տուրքերի և վճարների մասին» ՀՀ օրենքի նախագծի 3-րդ հոդվածի 4-րդ մասում առաջարկում ենք նախատեսել արտաբյուջետային հաշվի բացումը, ուստի առաջարկում ենք վերը նշված նախագծից հանել 1-ին հոդվածը:
	Ընդունվել է
	Առաջարկվող փոփոխությունը կատարվել է

	ՀՀ տնտեսական զարգացման և ներդրումների նախարարություն
	1.	ՀՀ տնտեսական զարգացման ր ներդրումների  նախարարությունը կարևորում է ՀՀ համայնքների ֆինանսական հնարավորությունների մեծացումը, քանի որ դրանց արդյունավետ օգտագործումը կարող է նպաստել համայնքային ենթակառուցվածքների զարգացմանը` արդյունքում նպաստելով նաև տնտեսական աճի ապահովմանը: Միաժամանակ կարծում ենք, որ տեղական տուրքերի և վճարների դրույքաչափերի բարձրացումը և դրանց նոր տեսակների սահմանումը պետք է դիտարկել հասարակության, մասնավորապես` բիզնեսի հարկային բեռի համատեքստում, քանի որ որոշակի շեմից ավելի հարկային ծանրաբեռնվածությունը զսպող ազդեցություն է ուննենալու վերջիններիս, հետևաբար նաև բյուջեի եկամուտների աճի վրա: Այս կապակցությամբ հարկ է նկատի ունենալ նաև այն հանգամանքը, որ գործող տեղական տուրքերի և վճարների չափերը սահմանելուց հետո Հայաստանում էական տնտեսական աճ չի ապահովվել, ուստի նկատելիորեն չեն աճել նաև հարկատուների եկամուտները: Հարկ է հաշվի առնել նաև այն հանգամանքը, որ ՀՀ Հարկային օրենսգրքով նախատեսվել է ԱԱՀ վճարող համարվելու շեմն իջեցնել մոտ երկու անգամ, ինչն էապես բարդացնելու է ՓՄՁ սուբյեկտների գործունեության պայմանները: Նշված պայմաններում որևէ հարկի, տուրքի կամ պարտադիր այլ վճարի ավելացումը գտնում ենք ոչ նպատակահարմար, քանի որ այն բացասական ազդեցություն կունենա տնտեսավարողների` հատկապես ՓՄՁ սուբյեկտների վրա:
Պակաս կարևոր չէ նաև «Տեղական տուրքերի և վճարների մասին» ՀՀ օրենքի նախագծով (այսուհետ` Նախագիծ) նախատեսվող փոփոխությունների ազդեցությունը տնային տնտեսությունների ընթացիկ ծախսերի, հետևաբար նաև սպառման և խնայողությունների կառուցվածքի վրա: Որպես օրինակ կարելի է վերցնել քաղաքային համայնքում բնակվող երիտասարդ ընտանիքը, որն ունի երկու անչափահաս երեխա, մեկական բնակարան, ավտոմեքենա և ընտանի կենդանի: Գործող տուրքերի և վճարների պայմաններում ընտանիքը կվճարի ընտանի կենդանու, աղբահանության և ավտոկայանատեղի համար: Նշված ծախսերի հանրագումարի միջին ամսական չափը գործող առավելագույն դրույքաչափերով չի գերազանցում 2500 դրամը: Նախագծով առաջարկվող նվազագույն դրույքաչափերի դեպքում այդ ծախսը կհասնի մոտ 32000 դրամի, եթե երեխաները հաճախեն մանկապարտեզ և յուրաքանչյուրը մեկական արտադպրոցական դաստիարակության հաստատություն (որպես վերջինների համար վճարների չափ է ընդունվել Նախագծի նախորդ խմբագրությամբ ներկայացված համապատասխանաբար 6000 և 5000 դրամը) և տարվա ընթացքում երկու օր օգտվեն հանրային հանգստի վայրից: Նշենք, որ 32000 դրամը գոյանում է աղբահանության, ընտանի կենդանի պահելու, ավտոկայանատեղի,	համայնքային ենթակայության մանկապարտեզի, արտադպրոցական դաստիարակության հաստատության, հանրային հանգստի վայրից օգտվելու,	համայնքի արխիվից տարվա ընթացքում մեկ փաստաթղթի պատճեն տրամադրելու և համայնքի հանրային օգտագործման տարածքների բարեկարգման համար նախատեսված տուրքերի և վճարների  հանրագումարի արդյունքում` հաշվարկված մեկ ամսվա համար:
Փաստացի ստացվում է, որ մեկ ընտանիքի համար նվազագույն դրույքաչափերով հաշվարկված տեղական տուրքերի և վճարների հանրագումարը կազմում է ՀՀ միջին աշխատավարձի մոտ մեկ քառորդը: Հաշվի առնելով մեկ կերակրող ունեցող բազմաթիվ ընտանիքների առկայությունը` գործնականում միջին եկամուտ ունեցող ընտանիքի նորմալ կենսագործունեությունը դառնում է անհնար: Հարկ է ընդգծել, որ հաշվարկի համար հիմք են ընդունվել նվազագույն դրույքաչափերը, որոնց համար ըստ Նախագծի կարող են կիրառվել դրույքաչափերն ավելացնող գործակիցներ:
	Չի ընդունվել
	Գործող “Տեղական տուրքերի և վճարների մասին” ՀՀ օրենքի և նոր օրենքի նախագծի տեղական տուրքերի դրույքաչափերի համեմատական վարլուծությունը ցույց է տալիս, որ գործող օրենքով սահմանված տուրքերը ըստ էության չեն ավելացվել, միայն մի դեպքում՝ նախագծի 12-րդ հոդվածի, 1-ին մասի, 1-ին կետի “բ” ենթակետի վերջին պարբերությունում առաջարկվել է ավելի արդյունավետ տարբերակ:
Նախագծի գնահատելի առավելություններից է հանդիսանում տուրքերի դրույքաչափերի հաշվարկման մոտեցումները՝ սահմանված նախագծի 12-րդ հոդվածի 2, 3, և 4-րդ մասերով, այն է՝
«2. Սույն հոդվածով սահմանված դրույքաչափերը գյուղական բնակավայրերում՝ համայնքի ավագանու որոշմամբ, կարող են հաշվարկվել 0.5 կամ 0.75 գործակիցների կիրառմամբ, բացառությամբ սույն հոդվածի 4-րդ մասով սահմանված դեպքերի:
3. Սույն հոդվածով սահմանված դրույքաչափերը քաղաքային բնակավայրերում՝ համայնքի ավագանու որոշմամբ, կարող են սահմանվել 1.5, իսկ Երևան քաղաքում 3.0 անգամ ավելի, բացառությամբ 1-ին մասի 1-ին, 2-րդ և 3-րդ կետերի, ինչպես նաև 9-րդ և 11-րդ կետերի ենթակետերով սահմանված՝ մինչև 26 քմ տարածք զբաղեցնող հիմնական և ոչ հիմնական շինությունների ներսում կազմակերպման դեպքերում:
4. Սույն հոդվածի 1-ին մասի 1-ին, 2-րդ և 3-րդ կետերով սահմանված դրույքաչափերը Հայաստանի Հանրապետության կառավարության սահմանած ցանկում ընդգրկված սահմանամերձ, լեռնային և բարձրլեռնային համայնքներում հաշվարկվում են 0.3, գյուղական այլ բնակավայրերում` 0.5, քաղաքային այլ բնակավայրերում` 1.0-ից 3.0, իսկ Երևան քաղաքում` 7.0 գործակիցների կիրառմամբ»:
Մասնավորապես այն մտահոգությունը, որ դրույքաչափերը աճել են, փարատվում են վերոնշյալ մասերով սահմանված մոտեցումների շնորհիվ և գյուղական բնակավայրերում՝ համայնքի ավագանու որոշմամբ, դրույքաչափերը կարող են հաշվարկվել 0.5 կամ 0.75 գործակիցների կիրառմամբ, իսկ   համայնքի ավագանին կարող է սահմանել դրույքաչափի նկատմամբ:
1)	Նշենք նաև, որ միջազգային փորձը ցույց է տալիս, որ 0 դրույքաչափ (ինչպես առկա է գործող օրենքում) տուրքերի և վճարների հաշվարման համար չի կիրառվում, այլ կիրառվում է նվազեցնող գործակիցների և (կամ) արտոնությունների կիրառման մոտեցում և այն դեպքում, երբ համայնքի բնակչությունը կամ առանձին սոցիալական խմբեր վճարունակ չեն, ապա միայն նրանց նկատմամբ է կիրառվում վերոնշյալ մոտեցումը:
Ինչ վերաբերում է համայնքային ենթակայության մանկապարտեզի ծառայությունից օգտվողներին, ապա նրանց համար նախագծով առաջարկվել է տեղական վճար հետևյալ հաշվարկման մոտեցմամբ՝  տեղական ինքնակառավարման մարմինների  կողմից կամ տեղական ինքնակառավարման մարմինների  պատվերով մատուցված ծառայությունների դիմաց փոխհատուցման գումարի չափով: Կարծում ենք, որ արդարացի է սահմանել վճարներ, որոնք մանկապարտեզ հաճախող երեխաների համար անհրաժեշտ և բավարար պայմաններ ստեղծելու նպատին են ուղղվելու:
Ինչ վերաբերում է նամակում ներկայացված օրինակին, ապա օրինակ քաղաքային բնակավայրերում ընտանի կենդանիներ պահելու թույլտվության համար. օրացուցային տարվա համար է սահմանվել հինգ հազար դրամ, որ ամսական կազմում է 416.7 ՀՀ դրամ, իսկ օրինակ աղբահանության վճար վճարողների համար աղբահանության և սանիտարական մաքրման աշխատանքները  կազմակերպելու համար՝ աղբահանության վճարը համայնքի ավագանու կողմից սահմանվելու է «Աղբահանության և սանիտարական մաքրման մասին» Հայաստանի Հանրապետության օրենքով սահմանված կարգով և դրույքաչափերի սահմաններում, որի ազդեցությունը նշված օրենքի ազդեցության դաշտում է, այլ ոչ թե ներկայացված նախագծի:

	
	2. Նախագծով տեղական տուրքերի չափերը բարձրացվել են` որպես կանոն նախատեսելով գործող օրենքով սահմանված տուրքերի միջակայքերի առավելագույն շեմի չափով` բարձրացնող գործակիցներ կիրառելու հնարավորությամբ: Հիմնավորված չէ սակայն, թե համայնքային բյուջեների եկամուտներն ավելացնելու նպատակից բացի առկա է՞ արդյոք որևէ օբյեկտիվ պատճառ տուրքերի դրույքաչափերը առաջարկվող չափով բարձրացնելու համար:
Ինչ վերաբերում է տեղական վճարներին` դրանցից շատերի համար հստակ մեծություն նշված չէ` դրա իրավասությունը վերապահելով ավագանիներին: Հաշվի առնելով ավագանիների ինստիտուտի կայացման ոչ բավարար մակարդակը, ինչպես նաև վճարի չափի սահմանման գործընթացի թափանցիկությունն ապահովելու նպատակով առաջարկում ենք նախատեսել դրույթ (անհրաժեշտության դեպքում այլ իրավական ակտերում ևս փոփոխություններ կատարելով)` համաձայն որի ավագանու որոշումը կպարունակի տեղական վճարի մեծության ձևավորման բաղադրիչների մասին մանրամասն վերլուծություն: Նույն կերպ առաջարկում ենք հիմնավորել Նախագծով հստակ ամրագրված վճարների մեծությունները (օրինակ` համայնքի արխիվից փաստաթղթերի պատճեններ  տրամադրելու համար՝ մեկ փաստաթղթի համար նվազագույնը երեք հազար դրամ), քանի որ դրանք համայնքի կողմից մատուցվող ծառայության համար անհրաժեշտ ծախսերից անհամեմատ բարձր են:
	Ընդունվել է մասամբ
	Ինչպես նշեցինք, նախագծով տուրքերի դրույքաչափերի ավելացման մոտեցում կիրառված չէ, այլ փոխվել է հաշվարկելու մեխանիզմները կամ մոտեցումները, մի կողմից բարձրացնելու ավագանու դերակատարությունը տուրքեր և վճարների սահմանաչափեր սահմանելու համար, մյուս կողմից նվազեցնող գործակիցներ կիրառելու և  (կամ) սոցիալական առանձին խմբերի համար արտոնություններ կիրառելու մոտեցումը:
Ինչ վերաբերում է տեղական վճարների սահմանմանը, ապա ուսումնասիրվել է մոտ 50 բնակավայրերում  (քաղաքային և գյուղական՝ հարթավայրային, լեռնային և նախալեռնային գոտիներում), որտեղ գործնականում կիրառվող դրույքաչափերն են դրված տեղական վճարների նվազագույն չափերի հաշվարկման հիմքում:
Նշենք նաև, որ ավագանիներին ուղեցույցների տեսքով կտրամադրվի տեղական վճարների հաշվարկման մեթոդաբանությունը, որը և կսահմանի “տեղական վճարի մեծության ձևավորման բաղադրիչների մասին մանրամասն” տեղեկատվություն: Որպես նկատառում կարող ենք փաստել որ նախագծում տեղական վճարների դրույքափերի մասը ամբողջությամբ վերախմբագրվել է: Ինչ վերաբերում է բերված օրինակին ` համայնքի արխիվից փաստաթղթերի պատճեններ  տրամադրելու համար՝ մեկ փաստաթղթի համար նվազագույնը երեք հազար դրամ, ապա այն խմբագրվել է և սահմանվել է մինչև 1000 դրամ:

	
	3. Միաժամանակ, առկա են որոշ նկատառումներ Նախագծի հետևյալ դրույթների վերաբերյալ.
Հաշվի առնելով ՀՀ արդարադատության նախարարության կողմից  շրջանառվող «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություն կատարելու մասին», «Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին», «Տեղական տուրքերի և վճարների մասին»  Հայաստանի Հանրապետության օրենքներում փոփոխություններ կատարելու մասին», «Տեղական  ինքնակառավարման մասին» Հայաստանի Հանրապետության օրենքում փոփոխություն կատարելու մասին» և «Երևան քաղաքում տեղական ինքնակառավարման մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերը, որոնցով ի թիվս այլ փոփոխությունների նախատեսվում է ուժը կորցրած ճանաչել համայնքի ղեկավարի կողմից համայնքի անվանումը ֆիրմային անվանման մեջ օգտագործելու թույլտվությունը` Նախագծի 12-րդ հոդվածի 1-ին մասի 14-րդ կետից հանել «թույլտվության» բառը:

	Չի ընդունվել
	Նախագծի 12-րդ հոդվածի 1-ին մասին 15-րդ կետով սահմանվել է՝ Հայաստանի Հանրապետության համայնքների  խորհրդանիշերը (զինանշան, անվանում և այլն) որպես օրենքով գրանցված ապրանքային նշան՝ ապրանքների արտադրության, աշխատանքների կատարման, ծառայությունների մատուցման գործընթացներում օգտագործելու թույլտվության համար տեղական տուրք, որը նշանակում է, որ համայնքների  խորհրդանիշերը կարող են օգտագործվել միայն որպես “Ապրանքային նշանների մասին” ՀՀ օրենքով գրանցված ապրանքային նշան, հետևաբար եթե “Ապրանքային նշանների մասին” ՀՀ օրենքով այն չի գրանցվի, ապա համայնքը նման թույլտվություն տալու իրավություն չի ունենա: Ինչ վերաբերում է ՀՀ արդարադատության նախարարության կողմից շրջանառվող փաթեթին, ապա դա ընդամենը նախագծային փաթեթ է, առանց իրավաբանանական ուժի:

	
	4. Առաջարկում ենք հանրային սննդի և առևտրի օբյեկտներին 24:00-ից հետո աշխատելու թույլտվության համար տեղական տուրքերը սահմանել ըստ քառակուսի մետրերի, ինչպես օրինակ, Նախագծի 12-րդ հոդվածի 1-ին մասի 11-րդ կետում.
	Չի ընդունվել
	Առաջարկության նպատակայնությունը հիմնավորված չէ:

	
	5. Նախագծով քաղաքային բնակավայրերում ընտանի կենդանիներ պահելու թույլտվության համար սահմանված է տարեկան հինգ հազար դրամ տեղական տուրք, մինչդեռ հստակ չէ, թե որոնք են ընտանի կենդանիները և հիմնավորված չէ, թե տեղական ինքնակառավարման մարմինների որ լիազորությունների կամ օրենքով սահմանված որ գործողությունների իրականացման (ինչպես բխում է տեղական տուրք հասկացության սահմանումից) համար է սահմանվում այդ տուրքը.
	Ընդունվել է մասամբ
	Քաղաքային բնակավայրերում ընտանի կենդանիներ պահելու թույլտվության համար. օրացուցային տարվա համար սահմանվել հինգ հազար դրամ, որն ամսական կազմում է 416.7 ՀՀ դրամ և որը սահմանվել է ընտանի կենդանիներ պահելու արդյունքում առաջացող ախտոտվածությունը վերացնելու և ընտանի կենդանիների համար առանձնացված ենթակառուցվածքները կահավորելու համար, մասնավորապես ջրարբիացման, արոտավայրերի առանձնացման կամ նրանց ավտոճանապարհները հատելու անվտանգ պայմաններ ստեղծելու համար:
Նախագծի 9-րդ հոդվածի 1-ին մասի 13-րդ կետ.
«13. քաղաքային բնակավայրերում ավագանու որոշմամբ սահմանված ընտանի կենդանիներ պահելու թույլտվության համար».

	
	6. Առաջարկում ենք հստակեցնել Նախագծի 9-րդ հոդվածի 16-րդ կետը, քանի որ ներկայացված խմբագրությունը տարընթերցումների տեղիք է տալիս և կարող է մեկնաբանվել այնպես, որ մի քանի համայնքների տարածքում մարդատար-տաքսու ծառայություն իրականացնելու դեպքում անհրաժեշտ են այդ համայնքներից յուրաքանչյուրում ստացված թույլտվություններ,
	Չի ընդունվել
	Նախագծով սահմանված թույլտվությունը վերաբերում է համայնքի վարչական  տարածքում տաքսի ծառայության իրականացմանը, որն գործող օրենքի դրույթ է և տարիներ շարունակ համարվում է շատ ու շատ համայնքների եկամուտի աղբյուր: Ինչ վերաբերում է «Պետական տուրքի մասին» ՀՀ օրենքով սահմանված կարգավորմանը, ապա դա վերաբերում է տաքսի ծառայության թույլտվությանը ըստ պետական չափանիշների, որի միջոցով սուբյեկտին հնարավորություն է ընձեռվում օրինական կարգով իրականացնել տաքսի ծառայության մատուցում: Ինչ վերաբերում է նախագծով սահմանված տեղական տուրքին, ապա դրանով համայնքը օգտվում է իր տեղական ինքնակառավարման իրավունքի ամբողջական իրացման հնարավորությունից, և սահմանում է թույլտվություն տալու իր իրավունքը:

	
	7. Շինարարության (տեղադրման) թույլտվության տեղական տուրքի, ինչպես նաև շենքերի ու շինությունների կառուցման ավարտը ավարտական ակտով փաստագրման ձևակերպման և ճարտարապետաշինարարական նախագծային փաստաթղթերով նախատեսված աշխատանքներն ավարտելուց հետո շահագործման թույլտվության ձևակերպման համար նախատեսված տեղական վճարների չափերը կավելացնեն որոշ կառուցապատողների ֆինանսական ծախսերը` բացասաբար ազդելով նաև Համաշխարհային բանկի «Գործարարությամբ զբաղվելը» զեկույցի «Քաղաքաշինական թույլտվություններ» ցուցիչի մասով ՀՀ դիրքի վրա: Ընդ որում,	սույն կետում նշված տեղական վճարների նվազագույն շեմերը կիրառելու պարագայում ևս ազդեցությունը զեկույցում ՀՀ դիրքի վրա կլինի բացասական:
	Չի ընդունվել
	Ինչպես նշեցինք, նախագծով տուրքերի դևրույքաչափերի ավելացման մոտեցում կիրառված չէ, այլ փոխվել է հաշվարկելու մեխանիզմները կամ մոտեցումները, մի կողմից բարձրացնելու ավագանու դերակատարությունը տուրքեր և վճարների սահմանաչափեր սահմանելու համար, մյուս կողմից նվազեցնող գործակիցներ կիրառելու և  (կամ) սոցիալական առանձին խմբերի համար արտոնություններ կիրառելու մոտեցումը:
Ինչ վերաբերում է տեղական վճարների սահմանմանը, ապա ուսումնասիրվել է մոտ 50 համայքներում (քաղաքային և գյուղական՝ հարթավայրային, լեռնային և նախալեռնային գոտիներում), որտեղ գործնականում կիրառվող դրույքաչափերն են դրված տեղական վճարների նվազագույն չափերի հաշվարկման հիմքում: Ինչպես նշեցինք՝ գործնականում տեղական վճարների նախագծով ներկայացված դրույքաչափերը կիրառվում են, նախագծով ներկայացնելու նպատակը՝ դրանք սահմանել օրենքով:

	
	8. Առաջարկում ենք հստակեցնել, որ ճանապարհների կամ կամուրջների համար կարող է սահմանվել վճար միայն այլընտրանքային անվճար ճանապարհի կամ կամրջի առկայության դեպքում.
	Ընդունվել է 
	Նախանշած կարգավորումը հանվել է նախագծից:

	
	9. Նախագծով համայնքի վարչական տարածքում, սակայն համայնքի բնակավայրերից դուրս գտնվող՝ ավագանու որոշմամբ հանրային հանգստի վայր սահմանված և համայնքի կողմից կամ համայնքի պատվերով որպես հանրային հանգստի վայր կահավորված տարածքից օգտվելու համար սահմանվել է տեղական վճար` մեկ օրվա համար նվազագույնը տասը հազար դրամ: Ներկայացված խմբագրությամբ հստակեցված չէ, թե ինչ ծառայությունների դիմաց պետք է բնակիչը վճարի. օրինակ` զբոսնելու, թե տարբեր զվարճանքների կամ միջոցառումների համար նախատեսված կահավորված տարածքից օգտվելու համար: Միաժամանակ պարզ չէ, թե վճարը քանի անձի հաշվով է նախատեսված:
	Ընդունվել է 
	Նախագծի 10-րդ հոդվածի 1-ին մասի 15-րդ կետ.
«15. համայնքի վարչական տարածքում, սակայն համայնքի բնակավայրերից դուրս գտնվող՝ ավագանու որոշմամբ հանրային հանգստի վայր սահմանված և տեղական ինքնակառավարման մարմինների  կողմից կամ տեղական ինքնակառավարման մարմինների  պատվերով որպես հանրային հանգստի վայր կահավորված տարածքում ընտանեկան կամ գործնական միջոցառումներ անցկացնելու համար»:

	ՀՀ գյուղատնտեսության նախարարության
26.09.2016թ. թիվ  ՌՄ/ԿԱ-2/7492-16 գրություն
	1. 2-րդ հոդվածի 2-րդ մասում <<Հայաստանի Հանրապետության>> բառերից հետո լրացնել <<վավերացրած>> բառը՝ հաշվի առնելով Հայաստանի Հանրապետության Սահմանադրության /այսուհետ՝ Սահմանադրություն/ 5-րդ հոդվածի 3-րդ մասը,
	Ընդունվել է 
	Առաջարկվող լրացումը կատարվել է

	
	2. 3-րդ հոդվածի 1-ին մասի 2-րդ կետը հանել՝ հաշվի առնելով, որ նշված դրույթը Սահմանադրության 180-րդ հոդվածի 2-րդ մասով արդեն իսկ սահմանված է,
	Չի ընդունվել
	«Իրավական ակտերի մասին» ՀՀ օրենքի 42-րդ հոդվածի 1-ին մաս՝ «1. Իրավական ակտում պետք է կիրառվեն նորմատիվ իրավական ակտերով սահմանված կամ հանրածանոթ հասկացություններ կամ տերմիններ»:

	
	3. 3-րդ հոդվածի 1-ին մասի 4-րդ կետը խմբագրել՝ համապատասխանեցնելով  Սահմանադրության 185-րդ հոդվածի 4-րդ մասին, այն է՝ համայնքի ավագանին կարող է համայնքի մատուցած ծառայությունների համար սահմանել համայնքի բյուջե մուտքագրվող վճարներ, միաժամանակ վերանայելով 10-րդ հոդվածով սահմանվող վճարների տեսակը մասնավորապես՝ 17-րդ, 18-րդ և 20-րդ կետերը
	Ընդունվել է մասամբ
	“Իրավական ակտերի մասին” ՀՀ օրենքի 42-րդ հոդվածի 1-ին մաս՝ «1. Իրավական ակտում պետք է կիրառվեն նորմատիվ իրավական ակտերով սահմանված կամ հանրածանոթ հասկացություններ կամ տերմիններ: Եթե նորմատիվ իրավական ակտում կիրառվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, ապա այդ իրավական ակտով պետք է տրվեն դրանց սահմանումները»: Տարբերությունը “վճարվող” և “մուտքագրվող” բառերի մեջ է, սակայն օրենքի նախագծի ողջ տեքստում կիրառվում է վճարվող հասկացությունը, ավելին՝ առանց պարզաբանման միանժանակ հասկանալի է “վճարվող” բառը: Միաժաման նախագիծը նշված մասով խմբագրվել է, մասնավորապես նախագծից հանվել է 10-րդ հոդվածի 18-րդ կետը:

	
	4. 5-րդ հոդվածի 1-ին մասի 5-րդ կետը շարադրել նույն հոդվածի 1-ին մասի 4-րդ կետի նման,
	Ընդունվել է 
	Առաջարկվող փոփոխությունը կատարվել է

	
	5. 6-րդ հոդվածի 1-ին մասի 2-րդ և 3-րդ կետերում <<փաստաթղթերը>> բառից հետո լրացնել <<կամ դրանց պատճենները>> բառերը,
	Ընդունվել է 
	Առաջարկվող լրացումը կատարվել է

	
	6. 7-րդ հոդվածի 1-ին մասը խմբագրել՝ հաշվի առնելով ՀՀ քաղաքացիական օրենսգրքի 435-րդ հոդվածը, քանի որ նշված խմբագրությամբ ստացվում է, որ տեղական տուրքերից և վճարներից կարող են ազատվել միայն ֆիզիկական անձինք,
	Չի ընդունվել 
	Նախագծի 7-րդ հոդվածի 1-ին մասում սահմանված “օրենքով սահմանված այլ հիմքերով”  վերաբերում է նաև ՀՀ քաղաքացիական օրենսգրքի 435-րդ հոդվածով սահմանված դեպքին:

	
	7. 10-րդ հոդվածի 1-ին մասի 4-րդ կետը լրացուցիչ հիմնավորման կարիք ունի՝ հաշվի առնելով <<Գույքի նկատմամբ իրավունքների պետական գրանցման մասին>> ՀՀ օրենքի 16-րդ հոդվածի 1-ին մասը՝ այն է՝ Հայաստանի Հանրապետությունում քարտեզագրության, գեոդեզիայի, չափագրման (հաշվառման) և հողաշինարարության գործունեությամբ կարող են զբաղվել պետական լիազոր մարմնից որակավորման վկայական ստացած անձինք, համապատասխանաբար խմբագրելով նաև 14-րդ հոդվածի 1-ին մասի 4-րդ կետը,
	Չի ընդունվել
	«Գույքի նկատմամբ իրավունքների պետական գրանցման մասին» ՀՀ օրենքի 1-ին հոդվածի 1-ին մասի համաձայն՝  «1. Սույն օրենքով սահմանվում են գույքի նկատմամբ իրավունքներ, իրավունքների սահմանափակումների (այսուհետ` սահմանափակումներ) պետական գրանցման, գույքի, դրա նկատմամբ իրավունքների, սահմանափակումների վերաբերյալ տեղեկատվության տրամադրման, գրանցում իրականացնող մարմնի իրավունքների և պարտականությունների իրավական հիմքերը,գույքի նկատմամբ իրավունքների և սահմանափակումների պետական գրանցման վարույթի առանձնահատկությունները»: Նախագծի 10-րդ հոդվածի 1-ին մասի 4-րդ կետը վերաբերում է «Գեոդեզիայի և քարտեզագրության մասին» ՀՀ օրենքի 7-րդ հոդվածով սահմանված ՏԻՄ-երի իրավասությանը:

	
	8. 10-րդ հոդվածի 1-ին մասի 12-րդ կետում հանել <<ղեկավարի>> բառը՝ հիմք ընդունելով <<Տեղական ինքնակառավարման մասին>> ՀՀ օրենքի 37-րդ հոդվածի 1-ին մասի 16-րդ կետը, համապատասխանաբար խմբագրելով նաև 14-րդ հոդվածի 1-ին մասի 12-րդ կետը,
	Ընդունվել է:
	Առաջարկվող փոփոխությունները կատարվել են

	
	9. 12-րդ հոդվածի 2-րդ մասում <<կարող են հաշվարկվել 0.5 և 0.75 գործակիցների կիրառմամբ>> դրույթը խմբագրել՝ տարընթերցումից խուսափելու նպատակով,
	Ընդունվել է:
	Հոդվածը խմբագրվել է:          «2. Սույն հոդվածով սահմանված դրույքաչափերը գյուղական բնակավայրերում՝ համայնքի ավագանու որոշմամբ, կարող են հաշվարկվել 0.5 կամ 0.75 գործակիցների կիրառմամբ, բացառությամբ սույն հոդվածի 4-րդ մասով սահմանված դեպքերի»:

	
	10. 14-րդ հոդվածի 1-ին մասում հստակեցնել <<փոխհատուցման վճարներ>> հասկացությունը՝ տալով դրա սահմանումը, կամ նշել, թե տեղական վճարներից որոնք են փոխհատուցման վճարներ,
	Ընդունվել է
	Հոդվածը խմբագրվել է:           «1. Հայաստանի Հանրապետության համայնքներում սահմանվում են տեղական վճարների հետևյալ դրույքաչափերը`»

	
	11. 14-րդ հոդվածում լրացուցիչ հիմնավորման կարիք ունի սահմանված դրույքաչափերի առավելագույն շեմը չսահմանելու հանգամանքը, հաշվի առնելով <<Իրավական ակտերի մասին>> ՀՀ օրենքի /այսուհետ՝ օրենք/ 37-րդ հոդվածի 7-րդ մասը, այն է՝ իրավական ակտը պետք է լինի լիակատար, ավարտված և լիովին կարգավորի ակտով նախատեսված հարաբերությունների բոլոր առանձնահատկությունները,
	Չի ընդունվել
	ՀՀ Սահմանադրության 185-րդ հոդվածի 1-ին մաս՝ «Համայնքի ավագանին կարող է համայնքի մատուցած ծառայությունների համար սահմանել համայնքի բյուջե մուտքագրվող վճարներ»։

	
	12. 17-րդ հոդվածի վերնագրում և 1-ին մասում <<վճարի>> բառից հետո լրացնել <<և/կամ>> բառերը, հաշվի առնելով նույն հոդվածի 2-րդ մասը, ինչպես նաև այն հանգամանքը, որ նշված խմբագրությամբ ստացվում է, որ վերադարձման ենթակա է միայն ավել մուծված գումարը, նույն հոդվածի 1-ին մասում լրացուցիչ հիմնավորման կարիք ունի դիմումին պատասխան տալու համար սահմանված ժամկետը,
	Ընդունվել է:
	Հոդվածը խմբագրվել է: «Հոդված 17. Տեղական տուրքի և (կամ) տեղական վճարի և (կամ) ավել վճարված գումարները վերադարձնելը
1.	Տեղական տուրքի և (կամ) տեղական վճարի և (կամ) ավել վճարված գումարները ենթակա են վերադարձման` տեղական տուրք և (կամ) վճար վճարողի կողմից համայնքի ղեկավարին ներկայացված դիմումի հիման վրա` դիմումը ներկայացնելուն հաջորդող 30 աշխատանքային օրվա ընթացքում»:

	
	13. 17-րդ հոդվածի 2-րդ մասի 2-րդ կետը խմբագրել՝ սահմանելով դրույթներ թույլտվությունների կամ գործողությունների կատարման համար նախատեսված տեղական տուրքի կամ վճարի վճարումը համապատասխան որոշումն ընդունելուց հետո կատարելու մասին, օրինակ այնպես ինչպես այն կարգավորված է <<Լիցենզավորման մասին>> ՀՀ օրենքով,
	Չի ընդունվել:

	Առաջարկությունը հստակ ձևակերպված չէ և տարընկալումների առիթ է ստեղծում:

	
	14. 17-րդ հոդվածի 3-րդ մասը խմբագրել՝ համապատասխանեցնելով օրենքի 36-րդ հոդվածի 2-րդ մասին, այն է՝ իրավական ակտերի լեզուն պետք է լինի պարզ, հստակ և մատչելի, քանի որ նշված խմբագրությամբ հստակ չէ, թե ինչ դիմումի մասին է խոսքը,
	Չի ընդունվել
	Դիմումը սահմանված է նախագծի 17-րդ հոդվածի 1-ին մասում:

	
	15. նախագծի 2-րդ հոդվածի 2-րդ մասը հանել՝ հաշվի առնելով, որ նախագծի 1-ին հոդվածով նախատեսվում է փոփոխություն կատարել << Տեղական տուրքերի և վճարների մասին>> Հայաստանի Հանրապետության 1997 թվականի դեկտեմբերի 26-ի ՀՕ-185 օրենքում,
	Չի ընդունվել
	Հաշվի առնելով որ քննարկվող նախագծով օրենքը շարադրվում է նոր խմբագրությամբ, ուստի դրա ուժի մեջ մտնելուց հետո անտրամաբանական է նախկին օրենքի գործողության մեջ մնալու հանգամանքը:

	
	16. նախագծի մասերի համարակալումը համապատասխանեցնել օրենքի 41-րդ հոդվածի 3-րդ մասին:
	Ընդունվել է
	Նախագծում կատարվել են համարակալման համապատասխան փոփոխությունները:

	
	17. «Աղբահանության և սանիտարական մաքրման մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 1-ին հոդվածում <<կետի>> բառն առաջարկվում է փոխարինել <<մասի>> բառով:
	Ընդունվել է
	«Աղբահանության և սանիտարական մաքրման մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 1-ին հոդվածում <<կետի>> բառն փոխարինվել է «մասի» բառով

	
	18. Միաժամանակ հայտնում եմ, որ «Հայաստանի Հանրապետության բյուջետային համակարգի մասին» Հայաստանի Հանրապետության օրենքում լրացում և փոփոխություն կատարելու մասին», «Ավտոտրանսպորտային միջոցների կայանատեղերի տեղական տուրքի մասին» Հայաստանի Հանրապետության օրենքում փոփոխություն կատարելու մասին», «Շահութահարկի մասին» Հայաստանի Հանրապետության  օրենքում լրացում կատարելու մասին» Հայաստանի Հանրապետության  օրենքների նախագծերի վերաբերյալ իրավական առումով առաջարկություններ և առարկություններ չկան:
	Ընդունվել է ի գիտություն
	

	












ՀՀ առողջապահության նախարարության
03.10.2016թ. թիվ ՎՊ/11.2/10702-16 գրություն
	1. Նախագծի 3-րդ հոդվածի 1-ին մասի 3-րդ և 4-րդ կետերից առաջարկում եմ հանել «սեփական» բառը:
	Չի ընդունվել
	ՀՀ Սահմանադրության 182-րդ հոդվածի 1-ին մաս՝ «Տեղական ինքնակառավարման մարմինների լիազորությունները լինում են սեփական՝ համայնքի պարտադիր և կամավոր խնդիրների լուծման նպատակով, ինչպես նաև պետության կողմից պատվիրակված։ Համայնքի պարտադիր խնդիրները սահմանվում են օրենքով, իսկ կամավոր խնդիրները՝ համայնքի ավագանու որոշումներով»։

	
	2. Իրավական ակտի տարընթեցումից խուսափելու անհրաժեշտությունից պայմանավորված` առաջարկում եմ Նախագծի 9-րդ հոդված 1-ին մասի 9-րդ կետում օգտագործված «ոգելից խմիչքներ» հասկացությունը և 12-րդ հոդվածի 1-ին մասի 9-րդ կետում` «ոգելից և ալկոհոլային խմիչքներ» հասկացությունը համապատասխանեցնել:
	Ընդունվել է
	Հոդվածը խմբագրվել է:

	
	3. Առաջարկում եմ քննարկել  նախագծի 10-րդ հոդվածի 1-ին մասի 6-րդ կետի հանման հարցը, քանի որ նման տոնավաճառները (վերնիսաժները) նպաստում են փոքր և միջին ձեռնարկատիրությանը, իսկ ավելորդ ֆինանսական բեռը կարող է խոչընդոտ հանդիսանալ:
	Չի ընդունվել
	Տոնավաճառների (վերնիսաժների) մասնակիցները հիմնականում ֆիզիկական անձինք են, մշտապես չեն զբաղվում այդ գործունեությամբ, չունեն սահմանված կարգով գրանցված իրավաբանական անձի կարգավիճակ ունեցող կազմակերպություն կամ անհատ ձեռներեց չեն, մասնակցությունը հիմնականում կրում է սեզոնային բնույթ:

	
	4. Առաջարկում եմ քննարկել նախագծի 10-րդ հոդվածի 1-ին մասի 13-րդ կետի ներառման նպատակահարմարության հարցը:
	Չի ընդունվել
	Քննարկման անհրաժեշտություն չկա, քանի որ խոսքը վերաբերում է համայնքի մանկապարտեզների գործունեության ապահովման համար ստացվող եկամտի աղբյուրին, որն որպես կանոն համարվում է ծնողավճար, առանց որի համայնքային մանկապարտեզների գործունեության ապահովումը հնարավոր չի լինի իրականացնել: Այսօր պրակտիկայում բազմաթիվ համայնքներ ծնողավճար անվանման ներքո համայքնների ավագանիների համապատասխան որոշումներով գանձվում են կատարում:

	
	5. Նախագծի 10-րդ հոդվածի 1-ին մասի 19-րդ կետն անհրաժեշտ է համապատասխանեցնել «Տեղեկատվության ազատության մասին» ՀՀ օրենքի 10-րդ հոդվածով սահմանված պահանջներին:
	Չի ընդունվել
	«Տեղեկատվության ազատության մասին» ՀՀ օրենքի 10-րդ հոդվածով սահմանված է տեղեկությունների տրամադրումը, իսկ օրենքի նախագծի 10-րդ հոդվածի 1-ին մասի 19-րդ կետը վերաբերում է համայնքի արխիվից փաստաթղթերի պատճեններ տրամադրելուն:

	
	6. Նախագծի 15-րդ հոդվածի 1-ին մասում կա անհամապատասխանություն. սկզբում նշվում է «տեղական տուրք և (կամ) վճարի հաշվարկն իրականացվում է», այնուհետև առանձին նշվում է «տեղական վճարի հաշվարկն իրականացվում է»: Նույն անհամապատասխանությունը կա նաև Նախագծի 15-րդ հոդվածի 2-րդ մասում: Այսինքն, նախադասության սկզբում արդեն իսկ սահմանվում է տեղական վճարի հաշվարկման կարգը, սակայն նախադասության 2-րդ մասում նորից առանձնացված սահմանվում է տեղական վճարի հաշվարկման այլ կարգ:
	Ընդունվել է:
	Կատարվել է համապատասխան խմբագրում

	
	7. Նախագծի 16-րդ հոդվածի 5-րդ մասում նշված են արտոնությունների տեսակները, սակայն նույն հոդվածի 1-ին մասում չի նշված, թե որ դեպքում է համայնքի ավագանին տեղական տուրք կամ վճար վճարողի փոխարեն կամ անունից համայնքի բյուջեից կատարում համապատասխան վճար: Անհրաժեշտ է հստակեցնել:
	Ընդունվել է 
	Կատարվել է համապատասխան խմբագրում

	
	Հաշվի առնելով, որ «Տեղական տուրքերի և վճարների մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության 2016 թվականի հունիսի 7-ի թիվ 96-Ն օրենքն ուժի մեջ է մտել 2016 թվականի սեպտեմբերի 29-ին` առաջարկում եմ համապատասխան փոփոխությունները ներառել նախագծի մեջ:
	Ընդունվել է
	Կատարվել է համապատասխան խմբագրում

	Երևանի քաղաքապետարանի 
28.09.2016թ. 01/7-66908Հ գրություն
	1. Նախագիծն անհրաժեշտ է համապատասխանեցնել “Իրավական ակտերի մասին” ՀՀ օրենքի 41-րդ հոդվածի 3-րդ մասի պահանջներին
	Ընդունվել է:
	Նախագծում կատարվել են համարակալման համապատասխան փոփոխություններ

	
	2. Օրենքի 9-րդ և 12-րդ հոդվածների.
ա. 1-ին մասերի 4-րդ կետերից հանել «և տեխնիկական հեղուկների» բառերը՝ նույն հոդվածների 1-ին մասերի 6-րդ կետերի դրույթների հետ հակասություն (կրկնություն) չառաջանալու համար.
	Ընդունվել է 
	Ձևակերպվել է հետևյալ կերպ. «4) համայնքի վարչական տարածքում հեղուկ վառելիքի, սեղմված բնական կամ հեղուկացված նավթային գազերի վաճառքի թույլտվության համար»:

	
	3. բ. 1-ին մասերի 6-րդ և 7-րդ կետերի դրույթները համապատասխանեցնել ՀՀ Ազգային ժողովում քննարկմանը ներկայացված «Տեղական տուրքերի և վճարների մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի դրույթներին (հ. Կ-1065-20.09.2016-ՏՏ-010/0):
գ.  անհրաժեշտ է կատարել համապատասխան լրացումներ, հաշվի առնելով «Տեղական տուրքերի և վճարների մասին» Հայաստանի Հանրապետության օրենքում փոփոխություն և լրացումներ կատարելու մասին» 07.06.2016թ. N ՀՕ-96-Ն օրենքը, որն ուժի մեջ է մտնելու 29.09.2016թ.:
	Ընդունվել է 
	«6) համայնքի վարչական տարածքում գտնվող խանութներում, կրպակներում հեղուկ վառելիքի, սեղմված բնական կամ հեղուկացված նավթային գազերի մանրածախ առեւտրի կետերում, կամ ավտոմեքենաների տեխնիկական սպասարկման և նորոգման ծառայության օբյեկտներում տեխնիկական հեղուկների վաճառքի թույլտվության համար.
7) Հայաստանի Հանրապետության կառավարության սահմանած ցանկում ընդգրկված սահմանամերձ և բարձրլեռնային համայնքների վարչական տարածքում գտնվող խանութներում, կրպակներում հեղուկ վառելիքի, սեղմված բնական կամ հեղուկացված նավթային գազերի մանրածախ առեւտրի կետերում, կամ ավտոմեքենաների տեխնիկական սպասարկման և նորոգման ծառայության օբյեկտներում տեխնիկական հեղուկների վաճառքի թույլտվության համար»:

Նախագծի 12-րդ հոդվածի 1-ին մասի, 14-րդ կետի “d” և ”ե” ենթակատերը խմբագրվել են հետևյալ կերպ.
«դ. դատարկ գովազդային վահանակների համար՝ համայնքի վարչական տարածքում այլ արտաքին գովազդ տեղադրելու թույլտվության համար սահմանված տուրքի 25 %-ի չափով.
ե. եթե արտաքին գովազդ տարածող գովազդակիրը տեղաբաշխել և տարածել է իր կազմակերպության գովազդը՝ համայնքի վարչական տարածքում այլ արտաքին գովազդ տեղադրելու թույլտվության համար սահմանված տուրքի 10 %-ի չափով»:

	
	4. Օրենքի 12-րդ հոդվածի.
ա. 1-ին մասի 2-րդ կետի բ/ և գ/ պարբերություններում «1-ին կետով»  բառերը փոխարինել «1-ին մասի 1-ին կետով»  բառերով.
	Ընդունվել է:
	Օրենքի 12-րդ հոդվածի 1-ին մասի 2-րդ կետի “բ” և “գ” պարբերություններում «1-ին կետով»  բառերը փոխարինվել է «1-ին մասի 1-ին կետով»  բառերով:

	
	5. բ. 1-ին մասի 4-րդ, 6-րդ, 7-րդ, 8-րդ, 10-րդ, 12-րդ և 17-րդ կետերից հանել «օրացուցային տարվա համար» բառերը, նկատի ունենալով Նախագծի 11-րդ հոդվածի 5-րդ մասի դրույթը.
	Չի ընդունվել
	«Օրացուցային» բառը կիրառվում է որպես հաշվարկային չափորոշիչ:

	
	6. գ. 3-րդ և 5-րդ մասերում «20 քմ»  բառերը փոխարինել «26 քմ»  բառերով.
դ. 6-րդ մասում «Սույն հոդվածի»  բառերից հետո լրացնել «1-ին մասի» բառերով.
ե. 12-րդ հոդվածն ունի երկու 10-րդ մաս:
	Ընդունվել է
	Օրենքի 12-րդ հոդվածի 3-րդ և 5-րդ մասերում «20 քմ»  բառերը փոխարինվել է «26 քմ»  բառերով:
Օրենքի 12-րդ հոդվածի 6-րդ մասում «Սույն հոդվածի»  բառերից հետո լրացվել է «1-ին մասի» բառերը.
Օրենքի 12-րդ հոդվածի 10-րդ մասը ոււղվել է:

	
	7. Նախագծի 2-րդ հոդվածից հանել 2-րդ մասը, քանի որ «Տեղական տուրքերի և վճարների մասին» ՀՀ օրենքը շարադրվում է նոր խմբագրությամբ:
	Ընդունվել է 
	Առաջարկվող փոփոխությունը կատարվել է

